ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ

 ՀՀ  ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարար (25.02.2016թ. N01/14/2012-16)

	«Մանուկներին և վաղ տարիքի երեխաներին անվտանգ և համապատասխան (համարժեք) սնուցում ապահովելու նպատակով կրծքով կերակրման խրախուսման ազգային ծրագրով նախատեսված մանկական սնուցման, մանկական սննդի և հարակից ապրանքների մասին տեղեկատվական և ուսուցողական նյութերի համաձայնեցման և լիազորման կարգը սահմանելու մասին» Հայաստանի Հանրապետության կառավարության  որոշման լրամշակված նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 5-րդ  ենթակետով նախատեսված կոռուպցիոն գործոն է պարունակում, որը դրսևորվում է կարգավորման բացերի առկայությամբ:  Կարգավորման բացերի առկայությունը դրսևորվում է այս կամ այն հարցի ոչ կարգավորված լինելու, չկարգավորված ոլորտի այս կամ այն բնույթի գործունեության կամայական մեկնաբանման հնարավորության միջոցով: 
Այսպես, նախագծի 8-րդ կետով թվարկվում են Հայաստանի Հանրապետության առողջապահության նախարարության կողմից տեղեկատվական և ուսուցողական նյութեր հրապարակելու նպատակով լիազորվելու կամ համաձայնություն ստանալու համար ներկայացված հայտի մերժման առանձին դեպքերն, իսկ նշված կետի  3-րդ ենթակետում որպես հայտը մերժելու առանձին դեպք է նախատեսվում «եթե բացակայում է տեղեկատվական և ուսուցողական նյութերի արդյունավետությունը (առկա ռեսուրսների արդյունավետ օգտագործմամբ հնարավորինս ուղղորդված և լավ արդյունք ստանալու հանգամանքը)` փորձագիտական եզրակացության հիման վրա»: Սակայն նախագծի 8-րդ կետի 3-րդ ենթակետի դրույթներից պարզ չի դառնում, թե ինչպես է գնահատվելու տեղեկատվական և ուսուցողական նյութերի արդյունավետությունը:
Նման կարգավորումների բացակայությունն ուղղակիորեն հակասում է նաև Մարդու իրավունքների եվրոպական դատարանի հաստատուն նախադեպային իրավունքին, որին իր որոշումներում անդրադարձել է նաև ՀՀ Սահմանադրական դատարանը: Մասնավորապես, ՀՀ Սահմանադրական դատարանը ՍԴՈ-630 որոշման մեջ հղում կատարելով ՄԻԵԴ-ի մի շարք վճիռներում արտահայտված իրավական դիրքորոշմանը, նշել է. «որ նորմը չի կարող համարվել «օրենք», եթե այն չի համապատասխանում իրավական որոշակիության սկզբունքին (res judicata), այսինքն՝ ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը, նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը: ՄԻԵԴ նախադեպային վճիռների համաձայն՝ իրավական որոշակիության սկզբունքը նախատեսում է, որ նորմը պետք է ձևակերպված լինի այնպիսի հստակությամբ, որը թույլ կտա շահագրգիռ անձին, անհրաժեշտության դեպքում նաև խորհրդատվությունից օգտվելով,  համապատասխանեցնելու իր վարքագիծը սահմանված կարգավորումներին և կանխատեսելու այն հետևանքները, որոնք կարող են առաջանալ համապատասխան գործողությունների հետևանքով (Sunday Times v. UK, (1979); Marckx v. Belgium (1979), Amann v. Switzerland, (2000); Rotaru v. Romania, (2000)):»: 


	Դիտողությունն ընդունվել է
	Նախագծի 8-րդ կետի 3-րդ ենթակետը հանվել է 

	
	2. Բացի այդ՝ նախագիծն իր մեջ պարունակում է նաև Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 6-րդ ենթակետով  նախատեսված  կոռուպցիոն գործոնը: Այսպես՝ հավելվածի 8-րդ կետի 4-րդ ենթակետի կարգավորումներում բացակայում է վարչական ընթացակարգերի հստակ կարգավորումն ու որոշումների ընդունման, գործողությունների իրականացման հստակ կարգը, քանի որ արդյունքում «Երեխաներին կրծքով կերակրման խրախուսման և մանկական սննդի շրջանառության մասին» Հայաստանի Հանրապետության օրենքի և դրա  հիման վրա ընդունված  ակտերի, ինչպես նաև «Մանուկներին և վաղ տարիքի երեխաներին անվտանգ և համապատասխան(համարժեք) սնուցում ապահովելու  նպատակով կրծքով կերակրման խրախուսման ազգային ծրագրի»  ցանկացած պահանջների խախտում  կարող է հայտի մերժման հիմք հանդիսանալ:
	Դիտողությունն ընդունվել է 
	2. Նախագծի հավելվածի համապատասխան կետը խմբագրվել է, թվարկվել են Երեխաներին կրծքով կերակրման խրախուսման և մանկական սննդի շրջանառության մասին Հայաստանի Հանրապետության օրենքի այն հոդվածները, որոնց պահանջներին հակասելը հայտի մերժման հիմք է հանդիսանում: Խմբագրված տարբերակը աշխատանքային կարգով քննարկվել և համաձայնեցվել է ՀՀ արդարադատության նախարարության  իրավական ակտերի փորձաքննության գործակալության հետ: 


